
Na poziv Pučkog otvorenog učilišta Sv. Ivan Zelina za sudjelova-
nje na 39. Smotri dječjega kajkavskog pjesništva “Dragutin 
Domjanić” – Sv. Ivan Zelina 2019. odazvalo se 75 osnovnih 
škola s ukupno 400 učeničkih radova.
Ocjenjivačko povjerenstvo u sastavu dr. sc. Ivo Kalinski (pred-
sjednik), dr. sc. Božica Pažur te Štefica Kamenarić-Filipović, dr. 
med., za objavu u ovoj zbirci odabralo je 79 radova od kojih su 
33 predložena za javnu izvedbu na završnom događanju Smotre 
26. listopada 2019. u Sv. Ivanu Zelini.

riječi urednika

Vještina oblikovanja 
sadržaja

Da je i u poeziji “ajnštantizam” moguć svjedokom može biti čak i 
suvremena kajkavska poezija najmlađih. U gotovo četiri stotine 
prispjelih poetskih radova na natječaj za ovogodišnju 39. Smotru 
dječjega kajkavskoga pjesništva lakoćom je ustanoviti da je ovaj put 
”navala” onih najmlađih prvog i drugog razreda naših kajkavaca 
osnovnoškolaca izrazito nadmoćna u odnosu na prispjelo 
pjesništvo onih starijih.
Sve je, dakle, relativno! Zaslugu za to svakako je usmjeriti 
nastavnicima hrvatskoga jezika koji materinskom kajkavskom 
pridaju osobitu pozornost, s posebnim obzirom na one najmlađe.
Istaknuti je također da se na natječaj iz godine u godinu javlja sve 
više škola na kajkavskom govornom području, osobito pak onih 
područnih.
O pjesničkim temama naših osnovnoškolaca lakše je govoriti 
nego o motivima koji ih pokreću. Ti su naime motivi različiti, 
uglavnom vezani uz osnovnoškolsku dob. Oni najmlađi prvog i 
drugog razreda spontaniji su od onih starijih.
Sve teme slične su, motivi koji ih pokreću različiti su, neki su 
vezani uz sjećanja s podlogom na ono što je bilo, neke su teme 
s više intimnih iskazivanja sadržaja, prigrljaja flornih i drugih 
dragih “bića” (Lorena Cvilinder, Rožice; Lana Lukić, Mačuhice; 
Greta Kolenić, Ftič), pokadšto skrivenih ljubavnih (Lara Polanec, 
Ropček), neke su pak s nakanom da se zabilježe zgode i običaji 
ili dragi lokaliteti – oda kajkavskom kraju (Mia Šalja, Čehara; 
Leon Kraljić, Sinokoša; Dorotea Kapčič, Zagorje), neke su poetske 
razrade individualizirane do te mjere da pred nama, i u nama, 
ostaje samo tvorac teksta i njegova intima (Ena Benković, Obloček; 
Lara Školić, Čez oblok).

Uopće, tema oblok, kao i tema oblak “tjeraju” čini se, 
mlade stvaratelje na zadobivanje informacija o vanjskom 
svijetu, i opisi tih informacija znadu biti itekako 
intrigantni. U takvoj intimi poetski se kao pijedestal, kao 
kipec, ustoličuje drago biće (Ana Šepović, Kipec). 
Dakako, ima mladih pjesnika i poetesa s humornim 
inscenacijama (Neva Novak, Što je mene donesev; Hana 
Iveković, Bakine muke; Roko Zelčić, Moj gusok; Gabrijel 
Dujlović, Kak me križa boliju).
Zato je i moguće reći da – zahvaljujući prije svega 
nastavnicima hrvatskoga jezika i njihovoj nesebičnoj 
skrbi o kajkavštini, o materinskom jeziku – portretiranje 
stvarnosti i portretiranje intimnih poetskih, uglavnom 
spontanih, zapažanja u naših najmlađih pjesnika 
i pjesnikinja osnovnoškolaca sve se više estetski 
produbljuje, nadilazeći pritom mnoge obamrlosti naših 
života.

lvo Kalinski

Matija Bedeković
4. razred, I. OŠ Vrbovec, Vrbovec
Voditeljica: Gordana Koprić

Vu gorica
Došlo je sonce,
Lepši su dani,
Gorice su lepe
Kak i lani.

Okolo šuma
I mali pot,
Velika trava 
I cvetek žot.

Kopati je treba
A to nam se ne da.

Jako nam je vroče
Jer sonce vu nas toče.
- Još malo - baka veli
- pak si bute seli.

kaj je to vrieme

Matea Bedenic
5. razred, OŠ Ksavera Šandora Đalskog, Donja Zelina
Voditeljica: Lidija Vešligaj

Jaboka
Jaboka se na gruntu svila,
tu ju je prebabica posadila.

Jabuka ima široke grane
veseli kukci na nje se hrane.
I tičeki na nje popevleju
i svoja gnezda svijaju.

Cele ljete ona je zelena,
a dok jesen dojde vsa bu črljena.
Deca v školu ideju i
vesele si ž nje jaboke trgaju.

Debele i krhke su je grane,
pone jabok na nju stane.
Od jabuk se džemi pečeju
i sakakvi kolači spravlaju.

Kad se vune zabeli,
jaboka trdi san zaspi.
A gda se z juga vrneju laste,
ona se zbudi, raste i raste.
I mački se na nje igraju,
na vsaku granu oni se penjeju.

Pamtim je odnavek,
jer tu raste sto ljet.



kaj je to vrieme kaj je to vrieme

15

Ena Benković
3. razred, OŠ Novi Marof, Novi Marof
Voditeljica: Ljubica Bešenić

Obloček
Moj mali obloček!
Moje okice v svet!
Čez te gledim veliki črleni cvet.
Srečna deca po trave skaču,
Ona tožna doma se plaču.
Sonce, Mesec i male zvezde
na nebu se bleščiju i tancaju.

Moj mali obloček!
Čez te si friškoga zraka vdehnem
pak od žmefkoga vučenja predehnem.

Moj mali obloček,
da mi tebe neje
Grde bi bile i moje seje.

Ilustracija: Ena Benković

Katarina Bruketa
1. razred, OŠ Dragutina Tadijanovića, Zagreb
Voditeljica: Tatjana Kukić

Oblaki
Prek celog neba
oblaki putuju.
Negda su lefki leptiri,
negda beli vanjkuši
ili smešni  cveteki,
negda snežni, črni, 
kišni, debeli, 
tenki ili teški.

Putuju z vetrom
i gdo zna gde spiju
gda se z neba zgubiju.

Domagoj Buči
3. razred, OŠ Sesvetska Sopnica, Sesvete
Voditeljica: Anita Kalogjera

Moja mamek
Moja mamek mene jake ima rad
i navek  govori da rane idem spat.
Trebaš lijepe i vu cirkvu iti
i dragom se Bogeku moliti.

Navek me lijepe v školicu spravi,
a kad se vrnem doma fini obed spravi.
Skuha mi pretepanog bažuleka,
nutra dene i špeka.

Furt mi govori:
Sinek moj dragi, ak buš se vučil
V življenju se neš čuda mučil.
Takša je moja mama,
mudra i nasmejana.

Viktorija Crnić
7. razred, OŠ K.Š. Đalskog, Donja Zelina, PŠ Nespeš, Nespeš
Voditeljica: Diana Brcković

Cucek
Dobila sam maloga cucka,
tak je slatki kakti mali buftlin.
Ima velike oči i male noge,
kurtastu dlaku kakti na proge.

Duge sam ga štela i
prosila mater i japu
i dedu i babu kak bi ga dobila.

Sad gda je došel, gda ga več imam,
male mi je dojadil i male dosadil.
Furt je zmazan, furt je v blatu,
a negda mi dojde da ga naburim kakti staru kantu.

V hižu se nafčil, a nutre nesme biti
jer veliku štetu dela pa vuni mora biti.
Ni spati nemrem jer  furt laje,
pa cvili, pa cmuče i po vratima grebe.

A senek ga volim jer je najslajši
i ne bi ga dala za niš na svetu,
ni gda je zmazan, ni gda celu noč bez prestanka laje.

Lorena Cvilinder
5. razred, OŠ Đure Prejca, Desinić
Voditeljica: Vedrana Gudek

Rožice
Dau som bila mala,

furt som bejžala po vrti
i kre rojžic som staula.

Bile su tuj
mačuhice, tulipani, ljubičice…

Ma – blo je tuj sejga!

Sauko ljejto som čaukala proljejtje,
onda dau je ouni fini miris

rojžic v zrauki.

Sauki bi den prešla h vrt i,
či je trejbalo, som ji zalila.

Bile su tak ljejpe!

Te rožice stojiju i den-denes
h vrti, na istem mesti,

i blješčiju se na sounci!

Rausle su one,
rausla som jas…

Rožice drauge, tak rad mam vas!

Zana Čičin-Mašansker
1. razred, OŠ Braće Radić, Koprivnica
Voditeljica: Vesna Mlinarić

Cukor
Si mi vele,

da sem slatka kak cukor!
No, ja se čudim,

i nikak da,
kaj je cukor pogodim.

Veli baka, kak ide v kolače,
deda ga vu kavu natače.

A čujem i da ga
nameču v bombone.

Pak cukor se vu se meša!
A baš radi toga suseda
Bara neje najomilneša!

No, dok mi mama veli,
da sem njezin cukor,
znam da je to nekaj
najlepše i najslajše,

kaj more biti,
i nemam se za kaj brinuti!

Mia Čmrlec
7. razred, OŠ Donja Dubrava, Donja Dubrava
Voditeljica: Suzana Karloci Kvakan

Što to klofra?!?
V cirkvi v mojem selu 
navek vam nekaj zuji.

Navek vam nešto klofra
pok je tiho nigdar ne.

Navek  se pitam što to celo mešo klofra?!

Unda vam od meše baki dijem
i  navek me fest špota
kaj sem celu mešu pok klofrala.

Ilustracija: Dorijan Matijaško

Mirjam Dolenec
3. razred, OŠ “Antun Nemčić Gostovinski”, Koprivnica
Voditeljica: Đurđica Pošta

Maček bi se ženil
Moj maček je leni, navek na posteli leži.

Debeli je kak puh, ima velkoga kitnjastog repa
i doge črne brke. Miše baš neče loviti,

več oče sam vu skitnju iti.

Gledim ga čez oblok,
kak sosedovu mačko Mikicu mazi.

Mislim si, velača još neje blizu,
a moj maček se več za ženidbu spravlja.

Marijela Drvoderić
7. razred, OŠ Domašinec, Dekanovec
Voditeljica: Mira Janjanin

Međimurski cekeri
Cekera su negda pre saki hiži meli

i si su ga radi nositi šteli.
Od kurzija dok su ljuščije spljeli,
radi lepoga cekera bili su veseli.

Cekeri su bili drugačke forme i felje,
a z ljuščija ga pljesti bilo je veselje.

Dok su svetešjega cekera šteli,
so strone su mu malo kinča deli.

Z prodanim cekerima su peneze sljužili,
a dok su ih pljeli, lepo su se skupa družili.

I moja baka je cekere pljela dok je bila mala
i kak je to bilo, nam je lepo pripovedala.
Saki ceker je vu sebi prenosiv čuda toga,

malih i lepih stvori, a negda i nekaj teškoga.
Dok su nekam išli, ljudi su si v cekeru se nesli,
a dok su dimo išli, su si nekaj novoga donesli.

Lepi ceker međimurski, navek lepo zgljedi
i saki se za jim brne pak ga gljedi.

Naši cekeri pak su nazaj v modi
i saka dekla rada z jim v štacun hodi.

Gabrijel Dujlović
5. razred, OŠ Vojnić, Vojnić
Voditeljica: Anica Globan Kovačić

Kak me križa boliju
Bogdaj, ljudi dragi!

Duboko verujem da bute mi bar vi stranu držali
i verovali kak mi zaprav je.

Nemam baš preveč let,
no teške me brige moriju.

Moji me doma navek mučiju
i ništ mi ne veruju.
– Oj, sinek dojdi!

Poslušam z dana v dan.
– Gabi, usiši hižu,
mama me gnjavi.
– Križa me boliju,

velim joj i ja.
– Daj mi pomori vrt zalejati,

kriči tata.
– Križa me boliju,

pomalem odgovaram.
– Daj mi pomori drač ščupati,

babica veli.
Čak ni ona, koja ima puno let na plečima,

me ne razme kad joj velim:
– Bum posle, kad me križa prestanu boleti.

Ona sam progunđa:
– Pak ta tvoja križa…

Nišče ne pokazuje da me razme.
Igram igrice i pak čujem z vana:

– Daj dojdi!
No, to je neki mlajši glas.

Prijatelj me zove da idemo nogač igrati.
Mam se zdignem i zabejžim se van.
Čujem ih vse kak v isti glas kričiju:

Sad te križa ne boliju?!

Arijan Flegar
4. razred, OŠ Sračinec, Sračinec
Voditeljica: Mirela Briševac

Štuosne cipele
Muoje cipele baš su štuosne!
Pu cesti se žuriju,
i za menum ružiju.
Noge mi samu letiju
tak da prašinu smudiju.
Kamen muoraju poguditi
i pu čelu kuožu zguliti.
Ak s prve ne pugudiju,
unda samu režiju.
Pu vodi cuopkaju i skačeju,
čiste noge pomalem se namačeju.
Pete mi več guriju, 
a cipele muoje samu se smiejeju
i dale svuoje štuose spelavleju!

Andrija Forjan
7. razred, OŠ Slavka Kolara, Kravarsko
Voditeljica: Dorotea Štuban

Hiža
Črešnja je na bregu zrasla,
a na ledine krava se pasla.

Na bregu je bila jena lepa hiža
Njena prisutnost sve mi je bliža.

Na hiže su bila dva obloka,
Do nje sem imal samo četri skoka.

Hiža je imala plave firunge,
A na hiže boje druge.

Krov je bil od crljena črepa,
A polek hiže je posejana repa.

Baba je živela v te hiže,
Visinu je imala meter, a morti i niže.

Lasi su joj bili beli,
Ko oblak na nebu celi.

Doroteja Franjo
7. razred, OŠ Jakovlje, Jakovlje
Voditeljica: Draška Ilovača

Kak se išle v školu
Pitala sem svoju babicu

Pa kak je ona išla v školu?
Veli ona mene, polehke, bez žurbe,

Z svojim pajdašima je išla
Čez šumu i prek potoka.

PitaIa sem ju je imela biciklin,
Male je imela.

Pripovedala  mi je kak su peške poprek
lšli po travniku.

Zate kaj su išli po blatu,
Morali su pri potoku  zeprati šlape.
V školu su išli navek kak i mi denes,

V strahu od spitavanja.
To se ni premenilo.

Tad bi poklem škole,
Pri petrolejki pisali zadaču,

Jer su po danu krave na pašu vodili.
Po meni, v školu se išle teže,

AI z više veselja.

Ema Fruk
6. razred, OŠ Stjepana Radića, Božjakovina
Voditeljica: Manuela Jadanec

Turisti v  
babičinom vrtu
Kišni mesec maj.
Babičin vrt lep je znaj.
Za sunca, bez kiše
babica posadi sega više.

Kelj i zelje 
zrasli na veselje.
Jagodice črlene.

Ali došli su turisti,
razgledaju se lokacije
i brzo bu došle do transformacije.

Mravci napadaju jagode.
Puži se penju po paradajzu 
kak pravi planinari.

Stotine sitnih uši 
razgledavaju i isprobavaju mahune,
znatiželni krti
podruju krastavce.

Vrapci čupentaju 
sitnu mrkvicu,
po jarkima se 
grlice sprešetavaju.

Babica sipa pepel,
veša šuškave vrečice
i moje stare CD-e.
Krta čeka motika.
Žute leplive ploče
čekaju lukovu muhu.

Si se veseliju turistima,
ali moja babica ne.
Takvi turisti ne plačaju
boravišnu taksu
i nepoželni su.

Ilustracija: Ana Špoljar i Nikola Gačina

Marta Horvat
6. razred, OŠ “Ljudevit Gaj”, Krapina
Voditeljica: Mira Benc

Žukaljka
Na zelene trave 
Žukaljka stoji,
Počiva si 
I lihče broji.

Stresem vse lihče,
Z rolami je žučem.
Ona moje ruke išče
I mam se k nje privučem.

Na nje sedim,
Plete mi se veter v lasi.
Trepteče zvezde gledim
I mesec me pomazi.

Tuj navek najdem mira.
Tuj navek najdem sebe.
Tuj me ljubaf dira.
Tuj se sečam tebe.

Patrik Horvat
3. razred, OŠ Donja Stubica, Donja Stubica
Voditeljica: Tatjana Benko

Kaj je to vrieme
Pital sem babicu: “Kaj je to vrieme?”

Rekla je da poglejem v staru drvenu škrinju v njejne sobe.
Prešel sem tam i naluknul se v škrinju.

Videl sem pisma, spomenar, dukate i jenu staru vuru tere se
niesu ciegeri z mesta

pomekavali.
Opet sem pital babicu e je vrieme stale.

Same se nasmejala i rekla mi je da nije, nek da treba vuru
naviti.

Gledel sem ju v čudu.
“Dragi vnuček, kaj se tulike čudiš?

Negdar su se vure navijale da bi vrieme išle.”

Leon Horvatić
7. razred, OŠ Ljubeščica, Ljubeščica
Voditeljica: Ivana Nogić

Ja sem takvi  
kakvi sem je!
Kaj nek delam
kat sem takvi kakvi sem je?
Ljudi mi se smejeju,
navek mi nekaj potikavaju,
vsikam nos rivaju. 

Susedima ne paše kaj imam puno pola,
kaj vojzim stara kola,
kaj delam kaj me vola.

Smeta im kaj moj kokot kukuriče,
kaj mi pes po selu plasiče.
Kaj ih je to briga!
 
Veliju mi da sem bedak.
Morti i jesem, 
al’ sem za se pametnjak.

Ni me briga kaj veliju,
ja sem takvi kakvi sem je
i komu ni praf, 
nek se ot jada poje.

Emilija Horžić
2. razred, OŠ Ljubeščica, Ljubeščica
Voditeljica: Draženka Leljak

Smejala se bum…
Smejala se bum

tičeku  kaj mi na obloku popeva,
mačkice kaj lene zieva.

Smejala se bum
peseku kaj spi kre hiže,
kokotu kaj glavu zdiže.

Smejala se bum
braceku dek igračku zgubi,
mame dek me rane zbudi.

Smejala se bum
denes, zutra, prekzutra,

počela bum ot raneg jutra.



kaj je to vrieme

34

kaj je to vrieme

Jana Hosni
5. razred, OŠ “Vladimir Nazor”, Sveti Ilija
Voditeljica: Maja Priher

Nasmejani oblok
Oblok na obrliht otprti stoji
i sakoga gledi:
decu dok zi škole prideju,
sosede dok se na lesi zideju,
loptu prek dvorišča kaj leti
i babicu kaj se pred križom moli.
Juru koji se v noči kroz jega provleki
da bi Maricu zi sobe zvleki.
Maloga Drageca koji je lukal race
i na glaži ostavil svoje tace.

Kroz oblok v jutro sonce seje,
a oblok se lepom danu smeje
pa veli: 
“De si do ve,
dogo te bilo neje?”

Emanuela Hunjek
7. razred, OŠ Vladimira Nazora, Budinščina
Voditeljica: Jasmina Čukelj Krajan

Božič v moje hiži
V moje hiži si se veselime Božiču,

a pogotove mama i ja.

Mama i ja bi se kupile
koj ima veze s Božičem.

Lampice, kuglice,
bor i još pune toga.

Popoldan kitim bor
i Isuseka na slamicu mečem.

Marija i Josip ga glediju,
a magarec i vol topiju.

Tri kralja dolaziju
glet čude Božje,

a vodi ih
zvijezda repatica.

Moj tata nasadi bor,
dene zvijezdu na vrh,

spomeče lampice
i prejde spat.

Mama čisti hižu, peče kolače
i ne zna kam bi od brige.

Brat na balkonu postavlja
lampice,

pak ne zna
kam bi ih del.

Sestru zoveme na posel
da ju pitame kam bi koj deli,

pak veli da ju nije briga
jer je nije doma.

Ded z sobe kriči
da mu odriježeme jednu

svrž i da ju dojdem okititi.
Pak za 15 minut zove

da mu donesem gemišt.

Ja ih moram se poslušati,
jer sam ja, kak se veli,

najmlajše dijete i moram
biti na 100 strani.

A nemrem se restrgati!

Nina Husnjak
5. razred, OŠ Franje Serta, Bednja
Voditeljica: Emilija Zagrajski-Maligec

Ma sale
Dervano hižico de hižica steji,
vač duge ljiet funje niša ne spi.

Ne čuja sa ni purun ko bi berbotol.
Sume čarni pesek ne luncu ja uostol.

Bile ja negdor pune sale deca,
zaj pa suma ne praugu dvie bobica seda.

So trovico f ternja ja zeroslo,
tuj sa na vač nigdor krovico pauslo.

Ilustracija: Laura Žganec

Marta Ivanuša
8. razred, OŠ Ludbreg, Ludbreg
Voditeljica: Ljudmila Kladić

Bez moke nema naoke
V zadnje vreme ponošam se

kak muha bez glove.
Stonem se  na levu nogu.
Probam se vučiti, al samo
štonderam otprto stranico

kak tele  šarena vrota.

V školi, tu i tam, poslušam na satu,
al uglavnom sedim na vuhima.

Mislim da je gradivo mačkini breh
pa stolno tržim meglu.
Na satu, dok me ozovu,

kujem se v zvezde,
al odgovori mi ne vrediju ni pišljivog boba

jer mlotim proznu slamu.

Pod odmorom živim v oblakima
i ostovlam mušku publiku bez daha.

Kad se petliči preveč primekneju
dovlem petama vetra.

Oni su, ionak, zabronjeno voče.
Ostalim kokošima delam medveđu uslogu,

al sam im, ipak, trn v joku!

V knjige mi se zavlekel knjiški molec.
Dojde den ispita, prešla baba s kolači.

Imela sem zlotnog časa za vučenje,
no poruke su letele sto na vuru,
a v glovi je ostal samo propuh.

Duša me boli, proživljovam Tantalove moke.
Da bor morem petama dati vetra

i otiti Bogu iza nogi.

Dok  dojdu rezultati ispita
hičem blato na vučitele radi loših oceni

i sakom sem loncu poklopec.
Cvrkutanjem mi devleju sol na ranu.

Saki sat mi soliju pamet,
a ne kuže da su iskali dlaku v jajcu.

Probam ostati mrtva zdena.
Knedlini zastojaju v grlu, koplem se v znoju…

Ipak vidim da su ljudi od reči i čistih rok!
Osečam se kakti zodnja rupa na frulici.

Štela bi se zavleči v mišju prelo
i tam od sroma živeti do kraja života.

Sledeči den v školu dojdem znova rođena,
al dajem roku v ogenj

da  se bo  radi moje  lenosti povest znova dogodila.
Skužila sem da se moram početi vučiti

jer bez moke nema naoke!

Hana Iveković
3. razred, OŠ Dragutina Domjanića, Sv. Ivan Zelina
Voditeljica: Ana Potlaček

Bakine muke
Gda buš jela?
Si sega dosta zela?
Moraš dosta vode piti,
ne smeš na ladnom sediti!

Jel imaš koj spodi te majce?
Te su ti pretenjke lače!
Jesi v škole vučiteljku posluhnula,
jel si mame dobra bila?

Takove brige moju baku mučiju, 
više od ruk i kolenov koje je boliju.
više neg tuča, dešč i vu vrtu puži.
baku muči s kim se njena vnuka druži.

Nives Jelušić
3. razred, OŠ Sidonije Rubido-Erdödy, PŠ Kolarec, Gornja Rijeka
Voditeljica: Dušanka Kos

Babin mobitel
Kad je moja baba mobitel dobila,

ko da se z lonca oslobodila.
Ona se po selu ž njim štima
i stalne neke poruke prima.

Po ljetu, po zime,
stalne ga po žepu nesi.
Nives, utipkaj mi bon,
saki mesec me presi!

Ja si mislim, stara baba
kak bi bile da si mlada,

sad se s tebom jedva vlada,
zanimljiva je to balada.

Kad se ona na mobitel spomina,
navek k nama dojde strina,

sigurne je nekoj treba
ili iz nekog čoška vreba.

Mobitel njezin još je onaj starinski,
v imeniku joj tri broja: Valjak, Mužak i Zrinski,

druge broje pamti ona,
stalno joj se mijenjaju zvona.

Nije baš u stvari tak,
njezin mobitel je kak bedak,
baterija mu stalne prazna,

on v ladice stoji,
to mu je valjda kazna.

Klara Juranić
5. razred, OŠ Krapinske Toplice, Krapinske Toplice
Voditeljica: Mira Korbar

Padeži
Kad sam za njih prvi put čula,
mislila sam da se bum od muke h zraku zula.

Nominativ je prvi, prvi po redu,
preskočiti ga stvarne ne bi bilo h redu.

Genitiv navek pita koga, čega,
zmisliti se jako teško je tega.

Tretji je dativ, fakin je pravi, pita te komu ili čemu.
Ak ne znaš, mam si h problemu.

Akuzativ koga, što te pita,
če ga ne prepoznaš, s tobom se kak norcem hita.

Vokativ te navek doziva, 
moraš ga najti če gli se skriva.

Lokativ govori o komu, čemu,
z dativom si je dobar, čak prijatelj je njemu.

Instrumental s kim ili čim putuje, teško je znati,
teško je i deci bogoj vu tekstu ga prepoznati.

zgubil sam se v senji

Dorotea Kapčič
3. razred, OŠ Antuna Mihanovića, Klanjec
Voditeljica: Barbara Bogović

Zagorje
Zagorje je najlepše cvetje
kaj furt diši
i drvena hiška 
gde babica spi.

Zagorje je tam gde deda 
stari traktor vozi
i tam je gde tata
popieva na jivi.

Zagorje je črlena črešja
na mojem vuhu
i svetiečna  mamina kiklja
za nedeljnu mašu.



zgubil sam se v senji zgubil sam se v senji

47

Karla Kišan
3. razred, OŠ “Ljubo Babić”, Jastrebarsko, PŠ Desinec, Gornji 
Desinec
Voditeljica: Snježana Dugić

V naši školi
V naši školi
Saki dan je veselo.
Si se smejeju,
si se dereju,
si kak tice kreščiju.

A po dvorišču fest noriju.

Cure dečke loviju,
A dečki curama fletno bežiju.

Na klupici neki sediju,
Pak se lepo glediju.

V razredu dost mučiju
I poslušaju.
Nekaj spripovedaju,
Narišeju, napišeju.
Najradije zapopevaju.

Kad leto dojde,
Si se razbežiju.
Školu ostaviju.

Ema Kokot
6. razred, OŠ Petrijanec, Petrijanec
Voditeljica: Željka Rabuzin

Skritu – pukritu
Hičem se v liepo žuoto žito,
več je z mojimi lasimi
pukritu.

Skritu - pukritu!

Se diši i šumi.
Semu se divim.
Na ziemlici spim.

Skrita – pukrita!

Zagledim ju …
Ftičicu fajnu!
A ju! Gle ju!

Skritu – pukritu!

Vetrik puše,
toplo mi je koli duše.
Kipec leta treba zanaviek
skriti i pukriti!

Se je v letu skritu i pukritu,
sam sončece nie,
uno nam se z nieba smieje.

Greta Kolenić
2. razred, OŠ Strahoninec, Čakovec
Voditeljica: Ana Horvat

Ftič
Ftič pod mojim krovom
več dva dni sedi
Več mi je hranu z tejera

Ftiči z ftičaj
delaju gjezdo, a 
dok dežđ curi, 
pod moj krov se skrivleju

Cvetje raste,
dežđ curi, 
ništ je ne bole od toga

Ftiči spiju,
ja spim, 
a v jutro,
se je isto

Jasmin Korpar
6. razred, OŠ Belec, Belec
Voditelj: Mario Šimudvarac

Zgubil sam se v senji
Gda sam se spustil v črni globočec bez dna,

niesam se znal nikak vrnuti, nisam imel više nič za piti i jesti.
Čul sam grde zvouke, kozlim se da zidem vun.

Nešči me riče, kak nuori kričim.

Gda sam se probudil za rouček,
rekel sam mamici kuoj sam se vidil na tuom poutu.

“Tuo su tvuoje senje, tuo se treba dobre znati.
Nie se treba ničega bujati!”

Ilustracija: Marta Poljaković

Ivan Kovač
6. razred, OŠ Molve, Molve
Voditeljica: Marija Halaček

Senja me nosi
Nad Zagrebom ja letim,

morti se i Londona prisetim.
Bil sem na Grički kuli,

v Reki i vu Puli.

V Češki sem pivo pil,
Vu Njemački več sem bil.

Mojemu se autu čude v Parizu,
Ajfelovom tornju ne smem ni blizu.

Vu Italiji gladijatori žive,
Si vu Beču im se dive.

V Lisabon bom skoro stigel
A još ni Pizo nesem videl!

Za koga još “ništa rekli nismo?”
Za Vatikan i Sveto pismo.
Saki den na kruvu i vodi,

A v Bosni nam burek ništ ne škodi.

Nalukava se jasno i Budimpešta.
Gle, v Madridu je luda fešta!

Ve mi je valjda krej došel,
Pol sem Evrope prošel.

Fala mojemu preštimanomu autu
Kej me je nosil na tak dalekom potu.

Dobil sem motivacijo
Za proširiti svojo inovacijo.

Bilo mi je najlepše vu životu
Bolje neg v aeroplanu pilotu.

Fala rimi - dok se ne stopi,
Glečte kak je lep pot po Evropi!

Nika Kovač
6. razred, OŠ “Petar Zrinski” Čabar, PŠ Gerovo, Čabar
Voditeljica: Sanja Klarić

Lipa
Sedin vene
Pad lipo staro
Vejtor piha
Travo niha

Stare je Jure
Motorko ziu
Pa je lipo
Parušeu

Ilustracija: Jana Šalec

Valentin Kožić
4. razred, OŠ Marija Bistrica, Marija Bistrica
Voditeljica: Biserka Ciglenečki

Ljubaf
Ljubaf je važna.
Jake je snažna.
Ne moreš ju zbeči,
niti od nje pubeči.

Moreš ju zbuditi.
Male puludeti.
Ali, bude ti bolje
i bil buš dobre volje.

Više se neš tulike vučil
i tak se jake mučil.
Ali, ne puzabi,
ake ne zagriješ stolec,
dobil buš -
kolec.

Ilustracija: Valentin Kožić

Domagoj Kraljić
6. razred, OŠ “Vladimir Bosnar”, Stubičke Toplice
Voditeljica: Romina Gorički

Babica
Navek sem volel
iti k babice.
Race, krave, pajceki i pes
skakali su po dvorišču.
V kuhnje je navek
bila fina duha bakina obeda.

Fali mi ta duha.

Fali mi babica.

Leon Kraljić
6. razred, OŠ Sveti Đurđ, Sveti Đurđ
Voditeljica: Elena Kovačić

Sinokoša
Sinokoša zelena
soncem poškropljena
sveti se kak zlato.

Trava joj pikeča
friško pokošena,
dišeča.

Na nju se tu i tam
ftiček zaleti,
za hranom beži
pa fletno odleti.

Dok se kmica
dosmica,
merno je vse.
Samo po sinokoši
kresnice bleščiju
i lefko noč mi želiju.

Jana Krušelj
4. razred, OŠ Bedekovčina, Bedekovčina
Voditeljica: Jadranka Krušelj

Kam se žuriš
Babica me pita
- Kam se žuriš?
Zrasti? 
Odrasti?

Rajši se navuči 
hoditi kak puž.

Naj se žuriti.
stigla buš velika biti. 

Petra Kučiš-Vuković
6. razred, OŠ Vugrovec, Kašina
Voditeljica: Dijana Požgaj

Ljudi iz grada
Ljudi z grada sam delaju
I se žive znaju!
Voziju brza kola
Bržejša su od vola!

Gradske dekle
Ne buju pekle!
Nek bi po dučanu ojdile
I dečke gledile.

A gradski fuliri
Same bi nekaj pili.
Se neka gospoda
I same se prati moda!

Gradski ljudi imaju 
Velikoga stana,
Z modernimi kuhinjami, 
Ali im je i dalše
Najfineša
Seljačka hrana!

Mia Kukolj
5. razred, OŠ Ante Kovačića, Marija Gorica 
Voditeljica: Ana Mlinar

Zestali smo se
Odnavik smo se znali
pa kat bi se zestali
do jutra sme brblali.

Dok su tičice popivale
nam se več dobro  zivalo,
ali nigdo ni išau domom.

Takvi dani su ritki,
al su nam kak svetki,
daj Bogek da bu ih još.

Veronika Lendl
8. razred, I. OŠ Vrbovec, PŠ Preseka Vrbovec
Voditeljica: Martina Babić

Puca
Po putu sem išel,
i iskal sem dragu.

No imel bi samo brigu,
pak ni jenoj nisem prišel.

Išel sem do grada,
i prešel sem kroz jenu ulicu,

videl sem zgodnu pucu,
i bome mi se fest zdopada.

Al je ta puca
ve male srameča,

pa sem joj donesel cveča,
da mi koji put i na vrata pokuca.

Pokucala je puca,
i to ne jemput,
nek ve triput.

I donesla sirnih štruca.

Mamica veli:
“Sinek, ženi se!”,
a meni ne ženi se,
jer su svi tak hteli.

Deca z sela me špotaju
da sem ve bedast,
i da zemem tu čast

da me drugi hvastaju.

Al nije meni
to po volje,

grem ja v svoje polje,
gde je moj raj doživleni.

David Lisjak
7. razred, OŠ Domašinec, Dekanovec
Voditeljica: Mira Janjanin

Denes
Gledim rjeke, šume, senakoše,                                                                                                                                      
kak so tožne jer dece im ga ne.                                                                                                                                   

Nišči po jimi živinu ne pase,                                                                                                                                
cele dneve misle sam na se.
Nit se v trovi deca  igrajo,                                                                                                                                          

cvetje ne berejo,                                                                                                                                          
 niti jane farbe,                                                                                                                                           

       ni soze Marijine, ak se opče najdu.
Šume prozne, gnezda puna ftiči,                                                                                                                            

deca več v šumu nejdo.                                                                                                                                           
        Za gijezdom na drevo ne ploze,                                                                                                                              
da jajca poberejo i doli ih spoterejo.

A ribice male plivajo po vodi.                                                                                                                                            
                                                                                                                               

Deda sam kre vode sedi,                                                                                                                                            
      a vnuk mu doma fejsbuka gledi.

Nega dece na vulici da se kmica spušča,                                                                                                                         
da bi se igrali skrivoče, 

ili morti z kitjom hrušče nagojali                                                                                                                                         
                      i kesno  v kmici dimo došli.
Denes od jutra do kmice televizor dela,                                                                                                                   

jer takše je vreme došlo.                                                                                                                                     
Internet se vužge čim se zbudidu                                                                                                                                

i se titra dok spot ne didu.

Lana Lukežić
3. razred, OŠ “Slava Raškaj”, PŠ Mali Erjavec, Ozalj
Voditeljica: Nada Peretić

Dva prijatela  
vrgonja i jen  
mačor
Bila dva prijatela vrgonja. 
Zrasli su skup, pri kraju loze. 
Mati je pošla v lozu po vrgonje 
i zela je jednega prijatela. 

Drugi se je skril, 
al´ čist malo mu je viril klobuk 
iz suhega lišča. 
- Pogleč, tu je još jen! 
I zeme si mama i drugega. 
Dene ga v košaru i prejde doma. 

Prijateli vrgonji pripovedali v košari 
kak da pobegneju. 
Nikaj pametnega nisu zmislili. 

U blizini se našel mačor, 
zaletil se i prevrnul košaru, 
a prijateli vrgonji su bili vani.

Lana Lukić
5. razred, OŠ Ksavera Šandora Đalskog, Donja Zelina
Voditeljica: Lidija Vešligaj

Mačuhice
Popoldan dešč se spusti,
pak bleščavu sozu
mačuhica pusti.

Male se stepe, i bela i plava,
glediju sonce kaj se 
z oblačkom zigrava.

Veter zatanca, rosu rastira.
V mojem srčeku sreča zaigra.
Cveteju, cveteju mačuhice šare,
vsakem čoveku čudo dara daju.

Tak su vesele dok den se beli…
A onda se noč spusti i 
mačuhice ideju spat. 
Za pozdrav meni,
vsaka mi hoče
lepi sen dat.

Tihana Mađarić
7. razred, OŠ Andrije Palmovića, Rasinja
Voditeljica: Marina Kovaček

Žmefka pesma
Ve sem si sela,

ne znam kaj bi štela.
Misli mi se kak čmele roje

i od olovke mi se roke znoje.

Reči mi se na jeziku vrtiju
kak deca na ringišpilu.

Štele bi pobeči vun
da moj paper bode pun.

Al reči mi pravih fali
i inspiracija mi negde spi.

Pak nisem ni znala,
dok sem tu sedela,
da sem več v glovi

pesmu mela.

Paola Markovčić
5. razred, OŠ “Petar Zrinski”, Čabar
Voditeljica: Marina Hrga-Arh

Dan ko sake druge
Zjutraj son se stava,

čez vopanke skoro pava!

Zobi son voprava, vosi počesava,
kaj se bun voblejkva kumaj son zabrava!

Nekaj son na brzinu pajejva
pa uno teško turbo na hrbt dejva.

Ajde bok, zos vrat son zazejava
pa na autobus brzu vodšpcava.

V šule son hedu misleva i večeva,
je mau zos pajdašima son se jegrava.

Pršva son damu, spit mau jejva
pa sejva za mizo da se bun zadaču pisat počiva.

Al´ mobitel mi ne da mira, non-stop zvoni i pišče,
da naj priden ven zos hiše, nedu me stalnu piše.

Ah, i kaj je mjene zdej dejvat?
Neč, ko spit se pojt mau ven pajegrat.

Patricija Marković
3. razred, OŠ Rudolfa Strohala, Lokve
Voditeljica: Marijana Rakas

Zaljubljena  
curica
Bela sen zaljubljena
va jeniga molčaka,
dobriga đoka.
Pisma sen mo smeron pisala
i pušiljala.
Mene na žolost
on je se bacaf va smetje.
Nisen dugo žolosna bela
prošlo me je pokle.

Mateo Masnec
1. razred, OŠ Štrigova, PŠ Železna Gora, Štrigova
Voditeljica: Đurđica Hradel

Listek  
na grani

Listek mali na travu pal,
Oko cveteka gledi

i vidi još jenoga lista,
a polek lista,

čudno ga gledi
jedna kišna glista.

Ilustracija: Ana Marija Krčelić

Dorijan Mataković
6. razred, II. OŠ Vrbovec, Vrbovec
Voditeljica: Vesna Švarc

Da sem ptica
Da sem ptica,
mogel bi leteti
i koračeke male tancati.

Da sem ptica,
do neba plavoga bum letel,
čez sa mora
i planine velike.

Da sem ptica,
popeval bum rada
zvonke popevke
čez šume, dole i brege.

Da sem ptica
i tičicu malu 
imel bi rada,
najlepše gnezdo
i tri tiča mala.

Gabriela Miklošić
5. razred, OŠ I.K. Sakcinskog, PŠ Tina Ujevića, Salinovec
Voditeljica: Valentina Posavec Kovač

Čaruobna poga
Poklje toplega vuljetnega dežđa,
da se sonce naze pokaže,
čarolija se velika zgodi
i poga se na nebu zbudi.

Žotu je farbu sončeku vkrala
I molemu maslačku kikljicu napravila.
Zelenua farbu mladu je travu pofarbala
I živad na sinikošu potirala.
Ljubičasta se farba skore zgubila
Jer se kre potoka med ljubičicami zaigrala.
Plava je nebe zagledala,
Oblake je stirala i fletne med
Potuočnice se čmelice potirala.

Od sake farbe sam si mujne vkrala 
I z njimi si življenje pofarbala,
I tuo  je prava čarolija.

Josip Milički
5. razred, OŠ Donja Stubica, D. Stubica
Voditeljica: Danica Pelko

Kaj bi bile
Negda si mislim

Kak jena stvar nemre bez druge.
Pak kaj bi bile

Da hiža nema okna
Da čovek nema jela

Ta tiči nemaju peruti
Da nema drieva za papiera napraviti?

A kaj bi bile
Da tajna čuvara nema

Da diete roditelja nema,
Da husta farbe nema zelene
Da ova pesma nema mene.

Lana Mišura
5. razred, OŠ “Grigor Vitez”, Sv. Ivan Žabno
Voditelj: Tomislav Hrebak

Došlo je proleče
Otišla je baba v garažu po džem,
a bile su velke lojtre tam.

Baba se penjala i gore ostala,
od svog besa skoro je opala,
al se ipak za lojtru primila.

Kad je došel Ivek k hiži,
videl je babu v garaži
kak visi i šizi.

Došlo je proleče,
vikne Ivek,
evo v garaži – baba visi!

Gabriel Mučić
3. razred, OŠ Domašinec, PŠ Florijana Andrašeca, Dekanovec
Voditeljica: Tatjana Pintarić

Leto
Sonce je vroče,
fejst peče.
Leto polefko dojde,
bleče si kratku opravu.

Sema je vroče
i fejst se moče.
Ftiči stalno popevaju
pak se spevaju.

Deca se igraju,
možeju i kopleju.
Odrasli ženjeju pšenicu
i bereju ju v prikolicu.

Leto, strašno si pekoče
i malo prevroče!

Natalija  Nežić
6. razred, OŠ Ivana Granđe, Soblinec, PŠ Dragutina
Domjanića, Adamovec
Voditeljica: Vesna Martinuš

Zdenec
Zdenec kraj lipe v doline stoji.
Na Krča gledi.
Babica z njega vodu tojči.
Cvetju noge mojči.
Mesec v zdenec gledi,
Srebre v zdenca vu lipu blešči.
Kad se berba dugodi,
vu zdencu več pune vode fali.
Živeli!

Neva Novak
3. razred, OŠ Tomaša Goričanca, Mala Subotica
Voditeljica: Ljiljana Rinkovec

Što je mene donesev
Pitala sam jampot mamo:

Mama, što je mene donesev
i tebi me dov?

A mama je rekla:
Pak, zno se, roda

štera koli hiži hoda
i deco nosi

sakomo što jo lepo prosi.
Je, mama, pak jo sam se

v zimi rodila,
a unda je roda na jugu bila…

…
Je, bormeš,

roda je na dopustu bila,
a meni je bilo jako sila

ka bi tebe dobila.
Zoto sam čapljo za tebe prosila

i čaplja mi te donesla…
A jo sam si mislila:

Bole da sam stiha bila
ve je se druge donesla roda,

a mene je čaplja v dimnjak pustila.

Goran Ožbolt
6. razred, OŠ “Petar Zrinski”, PŠ Prezid, Čabar
Voditeljica: Rezika Jašarević

Šuma
Ku pride spumad,

sva pazeleni.
Ževali se bedijo i zos šumo

spumade veselijo.

Ku pride lejtu,
sva paževi.

Ledi pa ne šitajo,
a ževali ad ledi dirjajo.

Ku pride jesin,
sva pažoute.

Ledi drva rušejo,
za zimo dougo jeh spravlajo.

Ku pride zima,
sva pabejle.
Sve je tihu,

ževali se za spajni spravlajo.

Andreja Petek
3. razred, OŠ Antuna Mihanovića, Klanjec, PŠ Lučelnica
Voditeljica: Mira Petek

Maček
Po noči, pred jutro
Pod oknom se stvoril maček.
Mel je dugu dlaku i bil je lep…
Takvega še nismo vidli.
Mačke su za njim ponoreti  htele,
Zaljubljene, vesele…
A onda je došla moja mati
S kolcem ih rasterati!
Maček je nestal v noči 
I više nigdar ni htel dojti.

Mark Poje
3. razred, OŠ “Petar Zrinski”, PŠ Plešce, Čabar
Voditeljica: Katarina Leš

Vada
Vada je za pet
I za gmet.
Hedu je zdrava
Pije jo i krava.
A da be bel rastua
Treba jo i trava.
Mjene je najbulja ko je
Čista i bistra.

Lara Polanec
6. razred, OŠ Gornji Mihaljevec, Macinec
Voditeljica: Lidija Novak Levatić

Ropček
Saki den nekaj preživiš.
Nekaj lepoga ili grdoga doživiš.

Ropček bi ti dola
ali ga nemam.
V žepu mi je ostal,
v onaj hlačaj ki  sem jih fčera mela,
ali ak se pločeš ili te kaj moči,
dojdi k meni!
Ropčeka poiščem
i suze bum ti zbrisala,
nekaj lepoga povedala 
i se bu pok dobro.

Ema Posavec Kovač
7. razred, OŠ Ivana Kukuljevića Sakcinskog,  
PŠ Tina Ujevića, Salinovec
Voditeljica: Valentina Posavec Kovač

Cimbaju se  
druobne đurđice
V goste hoste skrite,
Z mladim listjem prekrite,
Srameče, al dišeče,
Drgeču druobne đurđice.

Z rosu bleščeču se vmivaju,
Mrtuljeku muolem se skrivaju,
Z veselim ftičekom se igraju,
A z merzlim se jutrem svadiju,
Drgeču i jambraju,
Da pospane liepe i slatke senje senjaju,
Pa sve zvončeke pomujne  cimbaju
I tople  sončeko dozivaju.

Zvončeki muoli, bieli i čisti
Jeden k drugemu se fest stišču,
Niežne i tihe cimbrlinču
Popievkicu veselu, skruomnu,
Tajnu muolu, druobnu,
Bogeku se za sve življenje zafaljuju
I tak vuletnu pesmicu skladaju.

cimbaju se druobne đurđice

Domagoj Posavi
5. razred, OŠ Podturen, Podturen
Voditeljica: Tajana Gašparić

Veter v mojem dvorišču
Srditi veter po vulici se šeče,

s drevja listje i kite meče.
Na vulici dedeku storom kapu s glave hiče,

splašiv je se ftičice i drobne ftiče.

V moje dvorišče se došetav.
Zev je robačo s drete i blekev si jo je… Sam tak!

Zakoturav je luknjasto lopto i vritnuv ju vu vrčak.
I još si je kak pravi gazda nekšu pesmu zapopevav!

Odjempot se črna vrana oglasila z staroga reha:
- Smiri se! Gnezdo mi bo doli palo!

Veter se splašiv i zafučnuv još jempot:
- Ali ja sam se samo, kak dete, igrav malo!

Ilustracija: Mia Balenta

Nika Rožmarić
7. razred, OŠ Čavle, Čavle
Voditeljica: Romina Stanković Šubat

Se si mislim kaj bi bila
Kad sam bila male manja,

Imela sam pune sakakih pitanja.
“Kak da znam da je reč v rečniku napisana praf?”

Rekli su mi: “Ti buš to znala ak postaneš leksikograf.”
“A če je denes nula stupnjev bilo,
a zutra bu za duplo hladneše?”

Zgledi da ih je zbunila ta numerologija,
pa su mi rekli da je za mene najboljša meteorologija.

“Zakaj se za jezik da je materinji veli?”
Ni na to mi pošteno odgovorit nisu šteli.

Same su mi rekli da očevi do reči nemreju dojti
I da im je dosta takih bedastih pitanja.

Tak bi oni mene pustili da živim bez znanja…
E, tada sam jednu ideju dobila:

Kad narastem, ja bum filozof bila!

Nika Rudnički
4. razred, OŠ “Petar Zrinski”, Šenkovec
Voditeljica: Radojka Oreški

Mesec
Kmica je.
Dimo idem škole.
Pes laje.
Na nebu žuta kugla blešči.
Neje me strah i nebrem se zgubiti.
Kam idem ja, tu i on.
Kak pravi prijatelj je.

Legla sam se polek mame.
Pun je mesec, veli ona.
Nebrem zaspati.
Mesec se sred neba igra zvezdicami,
a ja se igram s mesecom.

Stiha se došpanceral do moje postele,
pokril me žutim ogrtačem i podragal.
Ja sam mu namegnula i zaprla oči.
Vjutro je meseca ne bilo.
Zaspal je i skril se do večeri.



cimbaju se druobne đurđice cimbaju se druobne đurđice

87

Ela Sabol
1. razred, OŠ Hodošan, Donji Kraljevec
Voditeljica: Anastazija A. Balent

Biti dete
Da sam bila malo dete

štela sam se
sam z barbikami igrati.

Svoje igračke nikomu sam
ne štela dati.

V vrtiču sam se navčila
kaj to znači deliti

i kak je v življenju važno
dober prijatelj biti.

Išče fčera v glavi
mi je ne bila nikva briga,
a denes je mi je na pleči

kufer pun knjiga.

Biti dete neje baš lefko.
Komaj čakam kaj zrastem

kaj bom svojega dela gospodar,
i kaj ne nišči na me kričal
ak napravim kakvi kvar.



cimbaju se druobne đurđice

88

cimbaju se druobne đurđice

Katja Skušić
6. razred, OŠ Oroslavje, Oroslavje
Voditeljica: Vesnica Kantoci

Dimnjačar
Po mojemu selu
Celi mesec hodi sreča.
Vu sake dvorišče ujde,
Negde ostane,
A od nekud mam vujde.
Ščera je vu moje dvorišče došla.
Čim sam ju zagledala,
Pred nju sam pošla.
Brže sam počela gumbe iskati,
A sreča je rekla da more i počakati.
I tak je ona kraj mene stala
Dok si nisam najvekši gumb zobrala.
A unda je prešla rafung ščistiti,
Lice  i ruke z sajami naličiti.
I gda  velim da je sreča 
Primene vu dvorišču bila
I da je z mojim tatu gemišt spila -
Vu to vam nišči verovati neče
Pak me ni ne čudi 
Gda  veliju da nemaju sreče.

Mia Šalja
4. razred, OŠ “Petar Zrinski” Šenkovec, PŠ Mačkovec, Čakovec
Voditeljica: Senka Šaško

Čehara
Te  običaji so bili
dok je moja baka bila puca.
Povedala mi je kak je to
bilo na čehari.

Goske i race so bile
v sakomu dvoriščo.
V jesen so se šopale
s koruzom
ka bi mele lepše perje
i fineše meso.
Perje se čehalo v zimi.
Došle so sosede i rodbina.

Gazdarica Franca je spekla
zdigane koloče i pijačo
je priprovila.
Perje se čehalo
i od jega so se delale
dujhe i vajnkuši
za čeri štere so išle zamuš.
Puce so rado hodale na čehare
jer so tam bili i dečki.
Pogledovali so se skrivečki
prek stola.
Dogođale so se kaj kakše ljubavi.
Popevalo se i plesalo.
Si so bili veseli.

A denes?

Nišči se s nikim ne spomina.
Sam saki gledi v svoj mobitel.

Ilustracija: Sara Lukina

Ena Šepović
7. razred, OŠ Novi Marof, Novi Marof
Voditeljica: Sunčica Križan-Kadi

Kipec
Oblaki su gusti, črni
curel bo dežđ
moj dedek k mekoti se prignul
tešku je motiku zdignul.

Gledim ga.
Po suhoj zemlji vudira.
Starost ga još navek k delu tira.
Al’ srce je mlado,
vu duši još je kak dečec mali.

Gledim ga i mislim si
kak su mu negda prsti
plesali po gitari,
ali ve su stali.
Nemreju.
Kak da su se ftrdeli.

Prije je babicu z njima pogladil
I mam kak da se pomladil,
ali ve babice ni.

Prije je navečer dopelal mužikaše na grunt
tancal je z babicu furt
zgledali su kaj da letiju
živlenju se veseliju.

A ve?
V postelu se spravi
bakini sviter kušne
i zaspi.

Moj dedek
z srebrom na glavi 
i zlatom vu srcu.

Lara Školić
6. razred, OŠ “Pavao Belas”, Brdovec
Voditeljica: Ivanka Tomić

Čez oblok
Gledim čez oblok.
I kaj vidim?

Vidim suseda Franca dvorišče
I kokoš kaj koruzu išče.
Vidim jednu črnu mačku
I kumeka kaj gura tačku.
Vidim jednoga biloga pesa
Kaj na zadnju nogu šepesa.
Vidim jedno staro drivo
Kaj zapraf stoji nakrivo.
I jednoga vrapčeka kaj je tu zletiu,
A maček ga je prefrigano glediu.
I vidim cirkvu
Gdi se ljudi moliju
I kam na mašu
Saku nedilu hodiju.

Oblok je moj velika slika kak more
Kaj visi na zidu moje komore.

Patrik Šujster
7. razred, OŠ Rude, Samobor
Voditeljica: Tatjana Ognjenović

Stari oreh
Nad moju hižu stari oreh stoji
i nikom niš ne veli.

Zimi se često zmrzne
i od snega mu se kita okrzne.

Po leti po njemu tice skaču,
a v gnezdu mali tići plaču.

Zasađen si 1904. leta
i dliboko ti je v zemlu tišla peta.

Pitam se, pitam… jel se zi bukvama spominaš?
Ili čkomiš i orehe zi sebe skidaš.

Živio ti meni još sto leti
I nemoj mi nikam prejti!

Bernard Trempetić
6. razred, OŠ Vugrovec-Kašina, PŠ Vugrovec, Kašina
Voditeljica: Renata Budak Lovrić

Veli baka
Veli baka: “Nikej nije,
Sinek, kak je bile prije…
Imeli sme krave dve,
Sad vu selu jena je.
Tam gde su se krave pasle
Sad je, sinek, se zarasle.

Dok ja morem odraniti
I kokicu i purana
Nemreš, sinek, gladen biti,
Nemoj jesti iz dučana!”

Veli baka, ja se slažem,
Kad god morem joj pomažem.

Lara Trušček
4. razred, OŠ Sveti Petar Orehovec, Sveti Petar Orehovec
Voditeljica: Dubravka Kos

Kaj 
Kaj se pri mene pune govori,
i one pune pitanja stvori.

Kaj je mojemu ludomu pesu?
Oče na cestu, zaprla  sem ljesu.

Kaj morti ne dobil jesti?
Kaj oče morti drugoga pesa videti?

Kaj mački nesu takvi divljaki?
Nje bi sigurne štel imeti saki.

Zakaj mačka nemam ja?
Kaj to same moj tata zna?

Ako dobim pet iz ovoga, 
morti ga nagovorim da mi kupi jenoga.

Alenka Vesel 
7. razred, OŠ “Petar Zrinski”, PŠ Tršće, Čabar
Voditeljica: Ingrid Žorž

Stari i muadi
 

Stari ledi mislejo
kok je nan muadme

lepu.

Samu se šitamo
i za neč brige

nejmamo.

A mi muadi mislemo
kok bakice i dedeti
samu serije čakajo

i zes sasejdo
nas ogovarjajo.

Nuč jen je za spat,
a nan za plisat.

Dan jen je za drva suagat,
a nan za na becikel pejt.

Stari ledi se ne sekirajo
če so debili, al suhi,
al puklasti, al ravni,
al so jen uasi črne,

al bejle.

A nan muadme so tu
najvičje brige.

Lea Vidović
1. razred, OŠ “Petar Zrinski”, Šenkovec 
Voditeljica: Ladislava Šestak-Horvat

Dežđ
Vuni dežđ curi.
Grdi sivi oblaki gori,
po nebu se vlečeju
i dežđa pomalem
na zemlu spuščaju.
Breza se z dežđom hmivle
i kukce pod koro rivle
kaj nado mokri.

Ilustracija: David Dokleja

Ana Vondraček
6. razred, OŠ “Đuro Ester”, Koprivnica
Voditeljica: Nikolina Sabolić

Kaj sem videl
V noči cajger kuca,
ja pak nemrem spati.
Zdavnja se je zmračilo,
 a v jutro se moram stati.

Otprem si obloka,
zapuhne me sparina.
Niti cucek več ne laja,
se posod tišina.

Meseca ne videti,
v listje se je skril,
zvezdice bleščijo,
kak svečice gorijo.

Najempot se kak jogenj
nekaj zablesikne
i tenjer črni
po nebu musikne.

Jezuš Kristuš, kaj sem videl,
ftrne mi glas.
Oslobodi nas Božek,
došel je čas.

Celo noč sem tak drveni
na obloku stal
dok soseda ni zakričala
kaj sem se več naspal.

Povedam ji da sem videl
tenjera kak po nebu leti.
Sigurno so vanzemljaki
po nas došli.

Ona me gledi,
ništ ne veli.
Unda me preklene
kaj ti delaš norca z mene.

Nišče mi ne veruje,
kam gojt sem išel,
velijo da sem, kak i vujča,
z čiste pameti zišel.

Ništ ne maram
ak vam se nebom svidel,
al živa istina je
to kaj sem videl!

Jakov David Vuković 
2. razred, OŠ Mahično, Karlovac 
Voditeljica: Jasmina Štefan

Krovi
Ko kape hižama stojiju
I ničeg se ne bojiju.
I kad kiše po njemi  pljušte
Oni nigdar ne popuste.
Kad ga  pak sunčeko  greje
Krov se ko črleni bedak smeje.

Ilustracija: Helen Laić

Anamarija Zavrtnik
6. razred, OŠ Vidovec, Vidovec
Voditeljica: Sanja Biškup

Muoj anđel čuvar
Liepi muoj dragi anđel čuvar,
Duojdi mi i ovu večer vu san.

Na krilima bielim z plavim obručima,
Liepu te molim da me čuvleš nočima.

V dolinu svoju da s tobum gledim,
Na krilima tvojim nebom da letim.
Tvoje tople roke nek sakuga držiju,

A ljudi cieluga svieta nek ljubav deliju.

Fala ti, muoj anđele,
I dober mi bodi,

A vezda spat hodi!

Roko Zelčić
2. razred, OŠ Veliki Bukovec, Mali Bukovec
Voditeljica: Štefanija Šarec

Moj gusok
Nigdor nebrem po dvoru prejti

da me moj gusok ne vidi.
Jo bi se štel na meru igrati,

a gusok me najenput počne nagonjati,
šturkati i za hlače navločiti.

Negda sam se z njim igral
i s kamenom sam ga zgodil.

Ve dok vidim kak gusok dugu pamti,
moram dobro paziti.

Nesmem se svojemu puronu zameriti,
jer unda bi moglo još gorše biti.

Dora Zenko
3. razred, OŠ  Ivana Granđe Soblinec, 
PŠ Dragutina Domjanića, Adamovec
Voditeljica: Ankica Dmejhal

Zgublena vu prevodu
Protuletje.

Sred dvorišča črešna cvete
puhne veter cvetje stepe.

Za dva dejžđa zrasle črešnice zelene
sonce ih hmije i za čas su črlene.

Vlečem se po drievu kak mačkica mala.
Deda je viknul: “Dora buš upala!”

Baka se pak s prestem zagrujzila: “Grižu buš dobila!”
A deda baki krikne: “Naj vikati, bu se lecnula i nogu sklecnula.”

Baka vrne: “Tek ripiju.”
Deda: “Joj mene, niš ne vidiš, na frluncu se

črleniju.”

Niš nisem razmela, čekati nijesam štela
I nek se grujzdiju, na frluncu ripiju, grižu dobiju…

Čvorki se z menom veseliju.

Vid Zgorelec
5. razred, OŠ Antuna Augustinčića, Zaprešić
Voditeljica: Iris Radmanović

Moja babica
Snočka sem bil pri mojoj babici,

rekli su mi da je betežna.
Del sam joj glavu u krilo
i pazil da ju ne zbudim.

Kušnul sem ju nežno, polafko,
kak ona mene uvek kušne.

O, babice moja,
daj bržem ozdravi

da mi moreš pripovedati
kak je negda bilo.

Kak si žemlice bila želna,
a ni cipele nisi mela.
Po pločici si pisala,

a iz škole dugim putem hodila.
Život ti ni bil lafki,

al zato mene imaš denes
da ti duge dene prikratim,

a ti meni da popevaš
nežne pesmice pred sen.

Kazalo autora likovnih 
priloga u zbirci*

str.

3. Paulina Švaljek, 5. razred, OŠ Marija Bistrica, Marija Bistrica 
mentorica: Biserka Ciglenečki

11. Matea Korša, 4. razred, OŠ Novi Marof, Novi Marof 
mentorica: Ljubica Bešenić

15. Ena Benković, 4. razred, OŠ Novi Marof, Novi Marof 
mentorica: Ljubica Bešenić

21. Dorijan Matijaško, 4. razred, OŠ “Braća Radić”, Koprivnica 
mentorica: Marija Petras

29.
Ana Špoljar i Nikola Gačina, 6. razred, OŠ Krapinske 
Toplice, Krapinske Toplice  
mentorica: Sonja Labaš

37. Laura Žganec, 4. razred, OŠ “Braća Radić”, Koprivnica 
mentorica: Marija Petras

43.
Ena Čičin Mašansker, 2. razred, OŠ “Braća Radić”, 
Koprivnica  
mentorica: Vesna Mlinarić

50.
Marta Poljaković, 8. razred, Osnovna škola Podturen,
Podturen
mentor: Emanuel Varović

53. Jana Šalec, 8. razred, OŠ Oroslavje, Oroslavje  
mentorica: Blaženka Babić

54. Valentin Kožić, 5. razred, OŠ Marija Bistrica, Marija Bistrica 
mentorica: Biserka Ciglenečki

68. Ana Marija Krčelić, 7. razred, OŠ “Pavao Belas”, Brdovec 
mentor: Darko Škoda

81. Lino Trupković, 3. razred, OŠ Strahoninec, Strahoninec 
mentorica: Ana Horvat

84. Mia Balenta, 3. razred, OŠ Strahoninec, Strahoninec 
mentorica: Ana Horvat

90. Sara Lukina, 4. razred, PŠ Desinec, Desinec  
mentorica: Snježana Dugić

98. David Dokleja, 4. razred, PŠ Mačkovec, Mačkovec 
mentorica: Senka Šaško

101. Helen Laić, 7. razred, OŠ Mahično, Mahično  
mentorica: Ivana Ribar Škrtić

kazalo autora likovnih priloga u zbirci

Osnovne škole koje su 
sudjelovale na natječaju*

1 OŠ “Antun Nemčić Gostovinski”, Koprivnica

2 OŠ Andrije Palmovića Rasinja

3 OŠ Ante Kovačića, Marija Gorica

4 OŠ Antuna Augustinčića, Zaprešić

5 OŠ Antuna Mihanovića, Klanjec

6 OŠ Antuna Mihanovića, Klanjec, PŠ Lučelnica

7 OŠ Bedekovčina

8 OŠ Belec

9 OŠ “Braća Radić”, Koprivnica

10 OŠ Čavle

11 OŠ Domašinec, Dekanovec

12 OŠ Domašinec, PŠ Florijana Andrašeca, Dekanovec

13 OŠ Donja Dubrava

14 OŠ Donja Stubica

15 OŠ Dragutin Domjanić, PŠ Komin

16 OŠ Dragutin Domjanić, PŠ Prepolno

17 Oš Dragutin Domjanić, Sv. Ivan Zelina

18 OŠ Dragutina Tadijanovića, Zagreb

19 OŠ Đure Prejca, Desinić

20 OŠ “Đuro Ester” Koprivnica

21 OŠ Franje Serta Bednja

22 OŠ Gornji Mihaljevec, Macinec

23 OŠ “Grigor Vitez”, Sveti Ivan Žabno

24 OŠ Hodošan

25 OŠ Hodošan, PŠ Palinovec

osnovne škole koje su sudjelovale na natječaju

26 OŠ Ivana Kukuljevića Sakcinskog Ivanec, PŠ Tina Ujevića 
Salinovec

27 OŠ Ivana Granđe Soblinec, PŠ Adamovec

28 OŠ Jakovlje

29 OŠ Krapinske Toplice

30 OŠ Ksavera Šandora Đalskog, Donja Zelina

31 OŠ Ksavera Šandora Đalskog, Donja Zelina, PŠ Nespeš

32 OŠ Ludbreg

33 OŠ Ljubeščica

34 OŠ “Ljubo Babić”, Jastrebarsko, PŠ Desinec

35 OŠ Ljudevit Gaj, Krapina

36 OŠ Mahično

37 OŠ Marija Bistrica

38 OŠ Molve

39 OŠ Novi Marof

40 OŠ Oroslavje

41 OŠ “Pavao Belas”, Brdovec

42 OŠ “Petar Zrinski” Čabar, PŠ Gerovo

43 OŠ “ Petar Zrinski” Čabar, PŠ Plešce

44 OŠ “Petar Zrinski” Čabar, PŠ Prezid

45 OŠ “Petar Zrinski” Čabar, PŠ Tršće

46 OŠ “Petar Zrinski”, Šenkovec

47 OŠ “Petar Zrinski”, Šenkovec, PŠ Mačkovec

48 OŠ “Petar Zrinski”, Čabar

49 OŠ Petrijanec

50 OŠ Podturen

51 OŠ Posavski bregi

52 OŠ Rude

53 OŠ Rudolfa Strohala, Lokve

osnovne škole koje su sudjelovale na natječaju osnovne škole koje su sudjelovale na natječaju

54 OŠ Sesvetska Sopnica, Sesvete

55 OŠ Sidonije Rubido-Erdödy Gornja Rijeka, PŠ Kolarec

56 OŠ “Slava Raškaj”, PŠ Mali Erjavec

57 OŠ Slavka Kolara, Kravarsko

58 OŠ Sračinec

59 OŠ Stjepana Radića, Božjakovina

60 OŠ Strahoninec

61 OŠ Sveti Đurđ

62 OŠ Sveti Petar Orehovec

63 OŠ Štrigova, PŠ Železna Gora

64 OŠ Tomaša Goričanca, Mala Subotica

65 OŠ Veliki Bukovec

66 OŠ Vidovec

67 OŠ “Vladimir Bosnar” Stubičke Toplice

68 OŠ “Vladimir Nazor”, Sveti Ilija

69 OŠ Vladimira Nazora, Budinščina

70 OŠ Vojnić

71 I. OŠ Vrbovec

72 I. OŠ Vrbovec, PŠ Preseka

73 II. OŠ Vrbovec

74 OŠ Vugrovec-Kašina

75 OŠ Vugrovec-Kašina, PŠ Vugrovec

*Škole su poredane abecednim slijedom.
Područne škole sudjeluju na Smotri samostalno – neovisno o matičnoj školi.

